Inatsisartunut ilaasortaq Palle Christiansen
c/o Inatsisartut Allattoqarfiat
Maani

AG-imi ullog 28. juni 2005-imi allaaserisaq innersuussutigalugu Naalakkersuisunut
pingasunik apeqqutegarputit, taakkulu uanga matumuuna akissuteqarfigissavakka.

Apeqqut 1:

Naalakkersuisut siulittaasuat (koruunit 800.000-it ataatsimut aningaasat ilassinnis-
sutissat immikkoortitat saniatigut) ilassinnissutissamaategarpa Naalakkersuisut
allat ilassinninnissaminnut atorsinnaasaasa nalegataanik imaluunniit taassuminnga
annerusumik? Qanog annertutiginera ogaatigeqquneqarpoqg.

Akissut 1:
Naalakkersuisut siulittaasuata ilassinninnermut aningaasat atugassai Naalak-
kersuisunut ilaasortat allat ilassinninnermut aningaasat atugassaasa amer-
lagataanik atugassagarpoq, aningaasat ataatsimut ilassinninnermut atugassat
saniatigut.

Malugineqassaaq ullog 14. december 2005-imi Naalakkersuisuisut ilassinninner-
mut aningaasanik, angalanermut aningaasartuutinik aamma aningaasartuutinik
allanik iLil. atuinerat pillugu kaajallaasitamip atuutilernerani Naalakkersuisunut ilaa-
sortat ataasiakkaat atugassaat ukiumut aningaasat 150.000 kr.-it aalajangiun-
negarmata, matumani Naalakkersuisut siulittaasuat ilanngullugu, ataatsimut ilas-
sinninnermut aningaasat atugassat 1.000.000 kr.-it saniatigut.

Apeqqut 2:

Aningaasat qassit ilassinninnissamut ataatsimut atugassatut immikkoortin-
negarsimappat Naalakkersuisut siulittaasuata Hans Enoksen-ip december 2002-
imi atorfeqalernera sioqqullugu?

Akissut 2:

Matumani AG-imi ullog 28. juni 2005-imi allaaserinegartumi paasissutissat
naqgiuteqarfigissavakka. Paasinerluineruvoq uanga 2002-mi Naalakkersuisut siulit-
taasuattut sulilerninni Naalakkersuisunut ilaasortat ilassinninnermut aningaasat
atugassat amerlassusaat allanngortikkikka. 1999-imiilli ilassinninnermut aningaasat
Naalakkersuisunut ilaasortanit ataasiakkaanit aamma Naalakkersuisut siulittaasu-
anit atugassat 200.000 kr.-it missingersuutigineqartarput. Taakku saniatigut ata-

atsimoortumik ilassinninnermut atugassat 800.000 kr.-it missingersuutiginegartar-
put.

1999 siogqullugu aningaasat ilassinninnermut Naalakkersuisunut ilaasortat atu-
gassaat 120.000 kr.-iupput ataatsimoortumillu ilassinninnermut atugassat 800.000
kr.-iullutik.

Apeqqut 3:

Aningaasat qassit Naalakkersuisut siulittaasuata ilassinninnissamut aningaasat
immikkoortissimavai (ataatsimut ilassinnissutissat ilanngunnagit) Naalakkersuisut
siulittaasuata Hans Enoksen-ip december 2002-imi atorfeqalernera sioqqullugu?

Akissut 3:
Soorlu qulaani ogaatigineqartoq 1999-imiilli aningaasat 200.000 kr.-iupput, aamma
tamanna sioqqullugu taakku 120.000 kr.-iupput.

Naggasiutigalugu maluginegassaagq, ilassinninnermut aningaasartuutit ganorluun-
niit Naalakkersuisut namminneq iluminni killissarititanik Naalakkersuisut ataasiak-
kaanut tunngatillugu aningaasanik taakkuninnga atuinissaanik aalajangersa-
gagaraluarpat, tamatigut aningaasartuutit konto pingaarnermi 10.10.10.-kkut
Naalakkersuisunut ataatsimut aningaasaliissutitigut aningaasartuutit akilerneqar-
tussaammata.

Inussiarnersumik inuulluaqqusillunga

Hans Enoksen

